Nafarroako Parlamentuko Mahaiak, 2013ko ekainaren 3an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Miren Julia Aranoa Astigarraga andreak aurkeztutako galdera, Sarrigurenerako hezkuntza dotazio publikoen planari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2013ko ekainaren 3an

Lehendakaria: Alberto Catalán Higueras

GALDERAREN TESTUA

Bildu-Nafarroa parlamentu-taldeko foru parlamentari Miren Aranoa Astigarraga andreak, Legebiltzarreko Erregelamenduan ezarritakoaren babesean, ondoko galdera egin dio Nafarroako Gobernuari, idatziz erantzun dezan:

Nafarroako Parlamentuak sei hilabeteko epea eman zion Hezkuntza Departamentuari Sarrigurenerako hezkuntza dotazio publikoen plan bat aurkezteko. Epe hori jada amaitu denez, hauxe jakin nahi dut:

1. Zer azpiegitura eta nolako antolamendua aurreikusten ditu Hezkuntza Departamentuak, Haur Hezkuntzako lehen zikloko (0-3 urte), Haur Hezkuntzako bigarren zikloko eta Lehen Hezkuntzako eta Derrigorrezko Bigarren Hezkuntzako eskolatze-beharrizanei erantzun ahal izateko?

2. Zeintzuk dira azpiegitura horiek eraikitzeko eta bertan jardunari ekiteko epeak?

3. Aurreikusita al dago nolabaiteko neurri iragankorrik hartzea azpiegitura horiek jardunean hasi baino lehen?

Iruñean, 2013ko maiatzaren 24an

Foru parlamentaria: Miren Aranoa Astigarraga

